Roedd “A” yn cael trafferth bod heb ei gofalwyr. Roedd hi bob tro i weld yn poeni. Nodwyd ei bod yn ddibynnol a’i bod yn hysterig pan gaiff ei gadael ar ei phen ei hun am ennyd. Yn yr ysgol, mae hi’n ymddangos yn fewnblyg ac yn ei chael hi’n anodd gwneud ffrindiau. Siaradodd hi am bethau a welodd yng nghartref ei mam ac roedd hi’n cael anodd ymdopi heb weld ei mam. 

Gynhaliwyd gwaith rhwng Tachwedd 2023 a Gorffennaf 2024 mewn 47 o sesiynau Therapi Chwarae. Roedd A yn dawel i ddechrau ond roedd hi’n ymateb yn dda wrth ddefnyddio doliau, teganau bwyd a phypedau i gyfleu themâu teulu, perygl, ofn a chariad. 

I ddechrau, roedd hunan-barch A yn golygu nad oedd unrhyw beth roedd hi’n ei wneud yn teimlo’n ddigon da. Roedd hi bob amser yn chwilio am sêl bendith bobl eraill.  Gwellodd hyn wrth iddi gymryd rhan mewn therapi a dechreuodd hi dderbyn nad oes rhaid i bopeth fod yn berffaith. Doedd hi ddim yn chwilio am sêl bendith bobl eraill bellach, ac roedd hi’n gweld gwerth ei barn bersonol. Roedd hi hefyd yn dechrau herio hi’i hun yn fwy heb boeni am y canlyniad – roedd hynny’n dangos cynnydd enfawr o ran ei hyder. 

Dechreuodd ddatblygu perthnasau cadarnhaol â chyfoedion ac roedd hi’n fwy allblyg yn yr ysgol. Gartref, roedd hi i weld yn hapusach ac yn fwy hyderus. Ymunodd hi â chlwb gwnïo ar ôl ysgol ac aeth i dai ei ffrindiau i chwarae am y tro cyntaf. Sylwodd pobl yn ei chartref ei bod yn fwy siaradus a doedd gorbryder yn sgil gwahanu bellach ddim yn broblem. 

Datblygodd A berthynas therapiwtig gref â’r therapydd ac roedd hi’n drist pan roedd sesiynau’n dod i ben.  Llwyddodd hefyd i fyfyrio ynghylch ei chynnydd ac roedd hi’n sylwi ar newidiadau: “Roeddwn i’n arfer bod mor dawel a ddim yn siarad, ond rwy’n siarad lot erbyn hyn.” Roedd hi’n gweld gwerth yr amser unigol a defnyddiodd yr amser hwnnw i feddwl am ei phrofiadau a cheisio gwneud synnwyr ohonyn nhw. 

Ar ddechrau’r broses roedd gan Blentyn A sgôr Cryfderau ac Anawsterau (Goodman, 1997) o 17 a sgôr o 8 erbyn y diwedd, sy’n dangos cynnydd mesurol. 

